
GOUVENE CUOMO ANONSE NOMINASYON VIS SEKRETE POU SEKIRITE PIBLIK

Gouvene Andrew M. Cuomo te anonse jodi a nominasyon Thomas P. Abt kom nouvo Vis Sekrete
administrasyon an pou Sekirite Piblik.

“Mwen kontan resevwa Thomas Abt nan administrasyon m lan kom Vis Sekrete pou Sekirite Piblik,” te
deklare Gouvéné Cuomo. “Déske li te travay sou kesyon jistis penal nasyonal ak inisyativ pou diminye
vyolans ak amelyore katye ki gen difikilte atrave peyi a, Mesye Abt pote esperyans ki pa gen pri nan
gouvenman Eta New York la. Pandan n ap kontinye konstwi yon nouvo New York, Mesye Abt pral ede
mennen efd pou amelyore sekirite piblik epi garanti byennét fanmi nou yo ak katye nou yo. Sekirite
piblik kontribiye nan yon ekonomi stab ak yon sosyete pwospe, epi mwen kontan pou travay ak Mesye
Abt pou reyalize sa selman pou Nouyoke.”

“Gouvené Cuomo mete ansanm yon ekip enpresyonan pou travay sou pwoblém ki afekte Nouyoké chak
jou, epi mwen kontan anpil pou chans mwen genyen pou fé pati ekip 1a,” te deklare Mesye Abt. “Depi l&
li te pran fonksyon, Gouvene a te pran mezi enpotan pou amelyore sekirite piblik nan New York - lit kont
vyolans ak zam, agrandisman bazdone ADN, transfomasyon sistem jistis pou miné ak travay pou stope
epidemi distraksyon sou volan. Mwen pa ka tann pou itilize mezi sa yo ak |0t inisyativ pou pwoteje ak
amelyore kalite vi tout Nouyoke.”

Jiska lotre jou, Mesye Abt te travay kom Chef Kabine Office of Justice Programs (OJP) nan U.S.
Department of Justice, kote li te travay ak prensipal ajans k ap bay sibvansyon ak fé rechéch nan domen
jistis penal pou entegre prev, politik ak pratik. Pandan katran li pase nan Administrasyon Obama a,
Mesye Abt te jwe yon wol enpodtan nan kowodinasyon National Forum on Youth Violence Prevention an,
yon rezo ajans federal, kominote lokal, ak patene prive kap travay ansanm pou diminye vyolans kay jén
yo ak gang. Li te yon manm fondaté Neighborhood Revitalization Initiative, yon efo yo adapte pou aliyen
envestisman federal pou ka ede katye ki gen difikilte transfome tet yo nan katye ki gen afe. Inisyativ la te
jwenn lotre jou rekonesans Harvard University John F. Kennedy School kdm youn nan 25 Inovasyon nan
Gouvenman an pou ane a. Mesye Abt te patisipe anpil tou nan OJP’s Evidence Integration Initiative, ki
travay pou amelyore kalite, kantite, ak tradiksyon prev syantifik nan politik jistis penal.

Anvansa, Mesye Abt te travay kom yon asosye nan kabine avoka Paul Weiss Rifkind Wharton & Garrison
nan New York, epi te Asistan Pwokire Jeneral nan biwo Pwokiré Jeneral Manhattan lan. Mesye Abt te
resevwa yon B.A. nan Ekonomi nan University of Michigan epi lotre jou li te diplome nan dwa avek one
nan Georgetown University Law Center.

